
Maheshvara Tushtikarana Stuti by Mahakala

ಮಹಾಕಾಲಕೃತಾ ಮಹೇಶ್ವರತುಷ್ಟಿಕರಣಸ್ತುತಿಃ

ಮಹಾಕಾಲಃ -
ಹರ ಹರ ದುರಿತಾನಿ ದೀನಬಂಧೋ ಪುರಹರ ಪಾಹಿ ದಯಾಕಟಾಕ್ಷಲೇಶೈಃ .
ಸುರಹರಶರ ಹಾರಕಾಕೋದರನದ್ಧಾಮರಣ ಪ್ರಸೀದ ಶಂಭೋ .. 1..

ತಪನದಹನ ಪದ್ಮಜಾತಮಿತ್ರ ಪ್ರತಿಕೃತಿಭೂತಮಭೂತವರ್ಗ .

ಮಧುಮಥನಾಕ್ಷಿಪೂಜ್ಯಪಾದಪದ್ಯ ಪ್ರಮಥಸನಾಥ ಮಹೇಶ ಪಾಹಿ ಶಂಭೋ .. 2..

ಮತ್ತಾನಂದಕರೀಂದ್ರದಾರಣಪಟುಂ ಪಂಚಾಸ್ಯಪಂಚಾನನಂ
ಗಂಗಾತುಂಗತರಂಗಸಂಗತಮಹಾಮೌಲೀ ಪಿಶಂಗಾಯಿತಂ .

ಶೃಂಗಾಸಂಗ್ರಹರಂ ಕುರಂಗಸಂಗವಿಲಸತ್ಪಾಣಿಪ್ರಭಾಮಂಡಲಂ
ತುಂಗಾತೀರಪತಂಗಸೋದರಮಹಾಮೂಲಸ್ಥಲಿಂಗಾಕೃತಿಂ .. 3..

ಹಿರಣ್ಯೈಕಬಾಹುಂ ಹಿರಣ್ಯೈಕರೂಪಂ ಹಿರಣ್ಯೈಕವರ್ಣಂ ಹಿರಣ್ಯಾದಿದೇವಂ .

ಹಿರಣ್ಯಾಖ್ಯಯೋರ್ಹರ್ತೃಹಂತಾರಮೀಶಂ ಹಿರಣ್ಯಾಚಲಾವಾಸಕನ್ಯಾಸಮೇತಂ ..

4..

ಗಂಭೀರಸಾಗರನಿಷಂಗಪಿನಾಕಪಾಣಿಂ ಸೋಮಾಗ್ನಿವಿಷ್ಣುಶರಕೃತ್ತಪುರಾದಿವರ್ಗಂ .

ಕ್ಷ್ಮಾಸ್ಯಂದನಾಂತರಗತಂ ಶಶಿಸೂರ್ಯಚಕ್ರಂ ವೇದಾಶ್ವಸಾರಥಿವಿಧಿಂ ರಥಿನಾಂ
ವರೇಣ್ಯಂ .. 5..

ನತೋಽಸ್ಮೀಶಮಾದ್ಯಂ ಸುರಾದ್ಯೈರಪೀಡ್ಯಂ ಸುಗಂಧಿಂ ನತೋಽಸ್ಮಿ ಪ್ರಪದ್ಯೇ ಹ
ಶಶ್ವತ್ .

ನತೋಽಸ್ಮೀಷ್ಟಸಿದ್ಧ್ಯೈ ನತೋಽಸ್ಮೀಶ ಸಿದ್ಧಯೈ ನತೋಽಸ್ಮೀಶ ಭಕ್ತ್ಯಾ ಪ್ರಪದ್ಯೇ
ಪ್ರಪದ್ಯೇ .. 6..

ನೃತ್ತಕೃತ್ತಕರಿಮಸ್ತಪದಾಬ್ಜ ಧ್ವಸ್ತದಕ್ಷಮಖ ಕೃತ್ತಿಸುವಾಸಃ .
ಮಾರಮಾರಕ ಚಿರಂತನದುಃಖಾನ್ಯಾಶು ಸಂಹರ ವಿಭೋ ದುರಿತಾನಿ .. 7..

ಭವೋದ್ಭವಮನೋನ್ಮನೀಸಹಿತದಿವ್ಯಗಂಧೋಲ್ಲಸನ್ಮರಂದಸುಮಶೀತಲಸ್ಫುರದುರುಪ್ರಕರ್ಷಾಂಗಕ
.

ಮಹೇಶ್ವರ ಮಹಾಫಣೋಚ್ಛ್ವಸಿತಭೋಗಿಭೋಗಪ್ರಿಯ ಪ್ರಪಂಚರಚನಾದರ
ಪ್ರವರದೇವ ಮಾಂ ಪಾಲಯ .. 8..

ಭವ ಭಾವಹೃದಂತರಾಬ್ಜಗಪ್ರಭವಾಭಾವಭವ ಸ್ಥಿತಿಪ್ರದ .

ಗತಭಾವ ವಿದೂರ ... ಶಂಭೋ ಭವಬಂಧಂ ಪ್ರವಿನಾಶಯಾಶು ಮೇ .. 9..

ಭವ ಭೂತಪತೇ ಭವೋದ್ಭವಾದ್ಯ ತ್ವಯಿ ಭಕ್ತ್ಯಾ ಭಗವನ ಭವಾಬ್ಧಿಪಾರಂ .

ಭಸಿತೈರ್ಭವಪಾಶನಾಶಕೈಃ ಪರಿಧೂಲ್ಯ ಕ್ರಮಶಸ್ತರಂತಿ ಭಾವಾಃ .. 10..
ಚಿತ್ತಂ ತ್ರಿನೇತ್ರಸುಚರಿತ್ರ ವಿಚಿತ್ರಗಾಥಾಶ್ರೋತ್ರಶ್ರವೇಣ ನಿಖಿಲಂ ಚ ಪವಿತ್ರಗಾತ್ರಂ .

ವಾಂಛಾ ನ ಮಾಂ ಭಜತಿ ಪುತ್ರಕಲತ್ರಮಿತ್ತ ಸತ್ರಾತಿರಾತ್ರ ವಿವಿಧೇಷು ಮಖೇಷು
ಶಂಭೋ .. 11..

ತುರಂಗದಂತ್ಯುತ್ತಮಭೂಮಿದಾನೈಃ ರತ್ನಾದಿಕನ್ಯಾಸುಮಹಾನ್ನದಾನೈಃ .
ಅರ್ಧ್ಯಪ್ರದಾನೈರಖಿಲೈಶ್ಚ ಧರ್ಮೈರಲಂ ಮಹೇಶಾನಪದಂ ವ್ರಜಾಮಿ .. 12..

.. ಇತಿ ಶಿವರಹಸ್ಯಾಂತರ್ಗತೇ ಮಹಾಕಾಲಕೃತಾ ಮಹೇಶ್ವರತುಷ್ಟಿಕರಣಸ್ತುತಿಃ

